Groete van Precept Ministries,

Onsis so bly dat jy gekies het om God se Woord te bestudeer. Daar wag ’'n ryk tyd

op jou waartydens jy sal leer van God, sy karakter, sy weé en die verhouding wat

ons met Hom het. Ons is seker dat God se Woord jou die kennis en moti vering
sal bied om jou te help om waardig in jou roeping in Jesus Christus te wandel en

dat jy persoonlik uitgedaag, bemoedig en verander sal word deur die krag van sy

Woord.

Ons wil graag met jou in verbinding bly sodat jy ons kan vertel van die wonderlike
dinge wat God deur Precept Ministries doen. Sal jy ons asseblief op hoogte hou?
Ons wil die verhaal hoor van hoe God jou aangeraak het as gevolg van induktiewe
Bybelstudie.  Sluit aan by ons Precept Africa tuisblad, by ons “Online
Community” by www.precept.org.za, of op Facebook by Precept Ministries
Africa.

Ter afsluiti ng wil ons jou bedank vir jou toewyding ten opsigte van die
getroue bestudering van God se Woord om jou “beproef voor God te stel as
’n werker wat hom nie hoef te skaam nie, wat die woord van die waarheid
reg sny” (2 Timoéthels 2:15, 1953-Afrikaanse Vertaling). Daar is 'n spesiale
band tussen ons en jou op grond van ons liefde vir God se Woord.

Ons sien daarna uit om van jou te hoor.

Die Precept-span

LEs EEN
Oorsig

In die Bylae:
Waarnemingswerkblaaie van 2 Korinthiérs

Kaart

Verdrukking het oor ons gekom.

Ons het dit bo ons krag uitermate swaar gehad
sodat ons selfs aan ons lewe gewanhoop het.
Ons vlees het geen rus gehad nie.

Van buite was daar aanvegtinge;
van binne verskrikkinge.

Dit is hoe Paulus sy posisie beskryf terwyl hy besig is met die skrywe
van 2 Korinthiérs. Hierdie brief is anders as enige ander wat deur hom
geskryf is. Baie tydig vir dit wat besig is om te gebeur, nie alleen binne
’n samelewing wat niks met die beperkinge van God se Woord te doen
wil hé nie, maar in ’n wéreld waarin die nasies in oproer is en standpunt
inneem teen die Here en sy Gesalfde (Psalm 2:1-3).

Die vraag is: Is ons gereed, toegerus vir die dae wat voorlé? Hoe gaan
hulle wat die naam van Jesus Christus dra, wat aan die Woord van
God vashou, hul lewens leef om die aanslag van God se vyande en die
snelgroeiende dwaalleer onder hulle te oorwin?

Begin elke dag se studie met gebed en vra God om aan jou kennis, wysheid en
begrip te skenk sodat sy oogmerk met die insluiting van hierdie boek in die Bybel
in jou vervul mag word en jy volkome toegerus vir elke goeie werk sal wees.

1. Jy sal die teks van die volledige boek 2 Korinthiérs, in die Bylae van hierdie
werkboek onder die opskrif Waarnemingswerkblaaie vind. Ons voorsien dit aan
jou sodat jy die teks kan merk op 'n manier wat jou sal help om die inhoud
daarvan beter waar te neem.

© 2018 Precept Ministries International 1

Gebruik die Waarnemingswerkblad, lees 2 Korinthiérs 1:1 en merk of kleur

verwysings na die outeur(s) en die ontvangers, elkeen op 'n ander manier.

Aangesien jy hulle dikwels gaan merk, moetjy 'n vinnige en maklike merkwyse

kies. Ons wil graag voorstel dat jy 'n kleur vir elkeen kies wat die standaard

sal word vir die merk van al die sendbriewe in die Nuwe Testament. Gebruik
byvoorbeeld blou vir die outeurs en oranje vir die ontvangers.

Beantwoord die volgende deur die inhoud van 2 Korinthiérs 1:1 te gebruik:

a. Wie is die outeurs en hoe beskryf hulle hulself?

b. Aan wie skryf hulle? Waar is hulle?

Goed - jy weet nou wie skryf en aan wie! Kom ons kyk wat ons omtrent hulle
verhouding tot mekaar kan leer. Lees 2 Korinthiérs 1:1-3:4.

a. Merk voornaamwoorde wat na die outeurs verwys, byvoorbeeld ons.

b. Merk enigiets wat aandui waar. Jy kan dit met 'n groen dubbellyn
onderstreep. Stel dan vas wat die ligging van die plekke op die kaart is.

Merk nou verwysings na die ontvangers, byvoorbeeld julle en broeders. Begin by
1:6 en werk deur tot by 3:4.

Wanneer jy met gebed begin, moet jy God vra om jou insig te gee in wat
Paulus so gepla het dat hy hierdie sendbrief geskryf het en wat sy (God se)
verderliggende rede was om dit in die Bybel in te sluit.

Dalk moet jy Hom ook vra om jou te wys met watter doel Hy jou 2 Korinthiérs
laat bestudeer. Waarom verlang die Vader dat ons hierdie dinge moet weet?
Handel dit slegs oor meer kennis - bekendheid met die teks? Of'is daar waarhede
wat op ons lewens toegepas moet word, voorskrifte wat ons sal help om 'n meer
Christus-gelykvormige lewe te leef, 'n lewe wat waarlik in elke opsig aan God
welgevallig is?

© 2018 Precept Ministries International

2. Lees die Waarnemingswerkblaaie van 2 Korinthiérs 1:1-3:4 wat jy reeds

gemerk het en fokus op die plekke waar die outeur en die ontvangers van die
brief gemerk is.

Gebruik die ruimte hier onder en som op wat jy waargeneem het omtrent die
stand van sake tussen Paulus en die Korinthiérs.

DAG Ons sit nou die voorlopige deurlees van Paulus en Timotheiis se brief aan die
DRIE Korinthiérs en die heiliges in Achdje voort om vas te stel wat ons self aangaande
hul verhouding kan ontdek. Dit sal aan jou grondige insig bied in dit waaroor 2

Korinthiérs handel en waarom dit geskryf is.

Terloops, as jy vantevore Voorskrif op Voorskrif-studies bestudeer het, sal jy vind dat
hierdie oorsig verskil van die ander wat jy gedoen het. Die rede is dat dit aangepas
is om nommerpas vir die struktuur van 2 Korinthiérs te wees.

1. Lees hoofstuk 3:4-18 en hoofstuk 4.

a. Merk soos vantevore

1) verwysings na die outeur wat nie redaksionele verwysings na “ons” is
of “ons s'n” is nie, maar wat sowel die outeur as die ontvangers insluit
en wat op algemene waarhede dui wat vir alle gelowiges geld.

2) verwysings na die ontvangers.

b. Som nou in die ruimte hieronder op wat jy uit hierdie hoofstukke oor die
toedrag van sake tussen Paulus en die Korinthiérs waargeneem het.

© 2018 Precept Ministries International 3

c. Is daar enigiets wat jou aan die hart gryp wanneer jy hierdie dinge oor die
outeurs lees - enige oortuiging, vrae of enigiets waarop die Gees van God
jou aandag vestig? Skryf dit neer.

2. Lees hoofstuk 5 en gaan voort om die outeur(s) en ontvanger(s) te merk.
Gebruik die ruimte hieronder om op te som wat jy waargeneem het omtrent
hul onderlinge verhouding. Weerstaan die versoeking om alles omtrent hulle
neer te skryf!

Jy het ongetwyfeld agtergekom dat hierdie nie 'n maklike boek is om te verstaan nie, maar
staan vas! Soos jou studie vorder, sal dinge mettertyd duideliker word.

3. Lees hoofstuk 6. Merk verwysings na Paulus en die ontvangers en som dan in
die ruimte hieronder enige insigte aangaande hul verhouding op.

4. Die laaste hoofstuk wat ons vandag bestudeer, is hoofstuk 7.

a. Lees die hoofstuk en merk die teks soos voorheen: die skrywer en die ont-
vangers, sowel as al die plekke sodat jy dit op die kaart kan naslaan.

b. Let op alles wat jy in die hoofstuk gemerk het. Wat leer jy omtrent die
verhouding tussen hulle?

© 2018 Precept Ministries International

Hierdie voorlopige ondersoek van 2 Korinthiérs sal goeie vrugte afwerp. Moet dus nie moeg

word nie. Hierdie boek is so ryk aan praktiese lering. Die waarhede daarvan sal jou staande
hou en versterk in die moeilike tye van hierdie laaste dae.

1. Lees hoofstuk 8 en 9 nadat jy gebid het.
DAG jvg
VIER

a. Terwyl jy daarmee besig is, moet jy die outeur en die ontvangers, sowel as
die plekke waarna verwys word, merk.

b. Gaan voort om alles wat jy omtrent hul verhouding waargeneem het, op
te som.

2. Lees nou hoofstuk 10. Hierdie hoofstuk sal jou o€ nog verder oopmaak vir wat
in Korinthe aan die gebeur was.

a. Merk verwysings na die outeurs, die ontvangers en die plekke.

b. Som slegs dit op wat jy omtrent hul verhouding waarneem.

© 2018 Precept Ministries International

DAG Jy het 'n mylpaal bereik om by die laaste dag van hierdie week te kom - om jouself

VYF te dissiplineer om Hom in sy Woord te soek. Jy herinner ons aan 2 Timoéthetis 2:15
... en 2 Korinthiérs 5:9! As jy nie hierdie verse ken nie, stop en slaan hulle na. Dit
sal groot dividende oplewer. Bid en begin.

1. Lees hoofstuk 11-13 en merk die outeur, ontvangers en plekaanwysings. Ter-
loops, jy sal nie almal van hulle in elke hoofstuk vind nie.

2. Bepeins deeglik alles wat jy gemerk het en som nuwe waarnemings omtrent
die verhouding tussen die outeur en die ontvangers op.

3. Waarom skryf Paulus volgens 13:10?

Ons dank God vir elke getroue student van sy Woord!

